
Ведущий 1: МикIхIила ши халаси саби. Илис революционный ши илира 

бикIар, сенахIенну жагьилти, чула жан ахIерахIедарили, бебкIализибад 

уруххIебиубли, совет хIукумат багьандан бургъес арбякьунсири. Граждан 

дургъбазирра, ВатIа ЧеряхIти дургъбазирра бахъал минкIхIентли 

бутIакьяндеш дарибтири. МикIхIила шилизиб акIубли саби бахъал граждан 

дергъла бутIакьянличиби, чусра хIунтIена партизанти, даргала партизанти или 

халкьлизиб бурути. 500-цад адамли бутIакьяндеш дарибтири ВатIанлис 

ЧеряхIти дургъбазир. 

 

Ведущий 2: Илбагьандан нушани пахрубирулра МикIхIила шилизиб 

акIубти дургъбала бутIакьянчибачи, гIялимтачи, спортла мастертачи, хабарла 

мушлукьябачи, поэтуначи, учетальтачи ва гIурра бахъал пагьмучебти 

адамтачи. 

Илди дебали яхI умути сабурчебти, адабчебти ва ламус-хIяяла адамти саби. 



 

Ведущий 1: 

Илдигъунти адамтас, илдала гьунартас, гъабзадешлис,  адмдешлис дахъал 

дезни, далуйти, хабурти цаладяхъили сари поэтунани, писательтани. 

 

Ведущий 2: ИшбархIи иш 

классла сягIят багъишлабарес 

дигулра микIхIентлис, илдала 

гьунартас. Багъишлабарес 

дигулра шилизиб акьубти, 

хIербиубти хIурматла 

адамтас. 

Илди нушала пахру саби, 

илдачибад нушани гIибрат 

касес гIягIниси саби. 

 

Ведущий 1: Тамашала адам вири 

ХIясбуллагь МяхIяммядович. Лебил 

районнизицунра ахIенну, Дагъиста 

Республиказивра машгьурси, шила 

тарихлизи сунела у мургьила 

хатIличил белкIес бажардиикибси 

гIяхIгъабза, кункси атлетикала шайчив 

СССР-ла спортла мастер, Украинала, 

Россияла, Дагъиста чемпион, Дагъиста 

халкьла учитель, ДАССР-ла 

заслуженный учитель, Россияла 

багьудила отличник, историяла 

гIилмуртала кандидат, писатель-

публицист, журналист ва драматург, 

гIяхIси гъайла уста, пасихIкар адам. 

Дагъиста заслуженный 

учитель. Халкьла багьудила 

отличник. Арсланбеков 

ХIясбулагь Магомедович. 

 

 

 



Арсланбегла ХIясбуллагьлис 
Узи агартас узи 

Дубривра дурашавра, 

Гьалмагъ агартас гьалмагъ 

Дурашавра дайшавра.  

Шила кьимат ахъбуцес 

Шамшагьарцад кьасла вегI, 

Шантала гъай гIеббурцес 

Гъазацад къайгъила вегI. 

ГIяхIлачи уркIи бутIес 

ГIянручI архIяли вашул, 

ГIяхIла хабурти хили, 

ГIяхIлачивад ша вашул. 

Алав дунъя гъагхIера 

Абри шалал дяхIла вегI, 

Мурталра кахIебурхул 

Къугъал микIхIен яхIла вегI. 

ТуйхIели вегI гIелавил, 

ВайхIели вегI гьалавил, 

ГIяхIлас хIябкуб хIядурил 

ХIяблис алхIям хIядурил. 

Дуравра шила багьа, 

Шавра шантала къакъбяхъ 

Кьяшми хъярхъил, бекI ахъил 

ХIясбуллагь, дила уртахъ. 

(Гъазимбег БяхIяндов) 

 

Ведущий 2: «Кьяркьти 

дусми», «МикIхIи» жузала 

автор, кагибси, сай левси мер 

чизилра хIебалахъуси, гIядатла 

хъубзарличи мешуси, 

уркIилизиб парчбикIуси 

пагьмула урунж лебси, халаси 

гIякIлула ва сабурла, шиличи, 

шантачи дигили ламбикIуси 

уркIи тимхъбикIуси багьадур 

сайра Арсланбегла Багьаудин. 

Агаева Х.  

Арсланбеков Багьаудин 
Арсланбекович. Историяла 
гIилмуртала кандидат. 

 



 

Ведущий 1:  

«Дарган сайниличи пахрубирулра, 

амма цархIилти миллатунала ва 

килтира цаван чебиулра»,- викIи 

ХI. М. ХIямидов. 

«Кьисматла дуклумачив 

Виаслира ну чина,  

Ишди лусентауб саб 

УркIи кагибси мина» (Амир Гъази) 

 

Сай дарган виалра, миллатуни бекIлил декIархIебируси, адамлис гIяхIдеш 

барес гьуцIикIуси, патриот ва интернационалист хIейкIули, гIур сейкIуси 

гьатIи илгъуна инсаният ца тяхIярли дигуси адамлис? 

Дубуртас берхIи бишун 

(ХIямидовлис) 

Тилбайла бяхIлизибад 

Бисала кIантI гербухъун, 

БирхIела лусентазиб 

Кахдешла чIяр гурбухъун. 

                                                    БерхIигъуна нарт хIяри 

                                                    Каркьиб марли ламартли 

                                                     Дисургу УлахIяри 

                                                     Алхунсив, ХIямид, марли? 

Тарки дубурли пашмай 

БекI урхьначи гIяшбуциб, 

ХIурхъала цIуб сирт хIерейс 

ХIяна дирихьма буциб. 

                                                       ГIямру шаладирули 

                                                      Адалкунил шалал бац 

                                                      ХIед ламарт барибтала 

                                                      Андаилизир хIулби дацI! 

УцибхIели гIянжили, 

Даргирира хIяб даргъли? 

ХIечила децIлизиргу 

Дай заклизир ХIябдаргъи. 

                                                  ГIялам ванабируси 

                                                  Ухуси нурла бурхIи 

                                                  ХIу гьанни агьидикIар 

                                                  Мусни-зубри гьар бархIи.  

ГIярасайра Мисрира  

ГьунуцIливан дайдирхъян 

ХIу агархIели шира 



Дагъистанра цайдулхъан. 

Шагьарлизивра шавра 

                                                  Шантас къакъбяхъ ветахъиб 

                                                  ХIямид, хIечи децIлизиб 

                                                  Лебил дунъя лехIкахъиб 

                                                                                      Амирчупанов ХI. 

 

Ведущий 2:  

МикIхIила шилизивадси цаибил 
генерал М. ГI. ГIямаров, 
милицияла генерал майор, 
шантала къакъбяхъ, Дагъиста 
асилси гIяхIгъабза, Россияла игит 
халати хьуланачил хIериэс 
дигусири. Ил викIули вири: «Нуни 
пахру бирулра ну дагъистанлан 
виъниличи» 

Шантала пахру. ГIямаров 
МяхIяммад ГIямарович. Россияла 

герой. 

 

ИДБАГЛА У БИХЬИБСИ 

(ГЕНЕРАЛ МЯХIЯММАД ГIЯМАРОВЛИС) 

Абани виркьухIели 

Мегьла или варкьибси, 

Адани алкьухIели 

Шанданна дебш дарибси 

                                                 Мегь бицIургу бикIуйхIив 

                                                 Я хIу мутIигIхIекIибси, 

                                                 Шандан дялчан бикIуйхIив 

                                                 Я гIелавяхь хIейубси 

Рушбатли асхIесибси, 

Кьалплис виргIяхIейубси, 

У дурхъал, хабар халал, 

Халкьла дай уркIбазивси. 

                                                Бурибил гъай гъунгъуна, 

                                                Гъазализив бецI гъуна, 

                                                Къиян дакIибил манзил 

                                                Алкунил чирагъгъуна. 

Дедлугаси нуни жан 

МицIирдарес хIела жан, 

ХIела хIяб алжайни дицI, 



Ва гIяхIгъабза дила шан. 

                                               Бархьдеш хIяжатбикибатас 

                                                ХIу сайри  гьаниркуси 

                                                Кумек чараагарси 

                                                ХIечи сайри айцIуси. 

Чулахъ сабтас-някъгъуна, 

ГIярга сабтас-кьяшгъуна. 

Ахъри камтас-мургьила  

Убяхъибси тIалгъуна. 

                                                  ЦIари хIу цIала ухIнав, 

                                                  Ва умцла дарган яхIла, 

                                                  ДяхIагар дунъяличив 

                                                  ГIяхIгъабза цадехI дяхIла. 

Байрахъван ухахъули 

Идбагла у бигьибси, 

Даршути гIямру гьанни 

Тяп шагьидван алхунси. 

                                              Гьар бархIи халадиIкар 

                                              ХIела агри ва кьадри! 

                                              ХIела хIяб-бархьли чедиб 

                                              Улкаб Лайлатур-кьадри! 

 

Ведущий 1: ГIисаев М. А. – 

нешла мезла гьаладяхI ардукес 
къайгъили вицIибси, даргала 
поэт, гIялим,  филологияла 
гIилмуртала доктор, профессор 
«Мез-илдазиб бузути лебтасалра 
кахIебурхуси, бугаси масъала 
сари»-викIи М.А.ГIисаев 

 

 

Шантала пахру. ГIямаров МяхIяммад 
ГIямарович. Россияла герой. 

Дубагар дунъяличиб хIури наб ванзала дай! 

ДурхIни нуша даргала 

Узби-рузбира даргла. 

Дагъиста дайла-дайлаб 

Берхъаб нушала Дарга! 

                                             Давла, пахру нушала- 

                                             Ишди дарган дубурти, 

                                             ЦIакь саби-верхIел Дарга 



                                             Тяп хункI кьйда уржибти: 

Даим хIули-хIер сахъси 

Даргала дазуличиб, 

ГIяхIти гъубзнар, 

ГIяхI рурсбар 

Хайкьад-Дарга хьар шайчиб. 

                                                      Хъар даргазиб хIу лебни 

                                                      Саби игъбар нушала, 

                                                      ЯхIла-сабурла урхьу, 

                                                      Ахъуша-Дарга дила. 

Дарган зурхIяб зубари, 

Мургьила тIал Даргала, 

Даражали бахъ ахъил 

Деза хIед, Къяб-Дарга. 

                                            Деза хIед, ГIярбукI-Дарга, 

                                            Дунъя хIяйранбарибси, 

                                            Дуруб-кьякьли, дагьрили 

                                            Дарга чебяхIбарибси. 

Варачаван хIял цIакьси, 

Варачаван гьуйчибси, 

Деза хIед, ЦIухъдур-Дарга, 

Варачаван ганз сагъси. 

                                                   Дуги-хIери хIелладур 

                                                   Сагаси гIяхIялагар, 

                                                   Ниъла хIеркI, 

                                                   Нерхла кьулла, 

                                                   Деза хIед, СирхIя-Дарга. 

ПасихIти гIялим уршбар, 

ХIял баркъурти дунъяла, 

Деза хIед, ХIурхъи-Дарга 

Бизил далай Даргала. 

                                               ХIял-кепекла бурямла, 

                                               УркIи инсап-хIяяла 

                                               Деза хIед, МикIхIи-Дарга, 

                                               Умцла даргала  яхIла. 

 

 

 

 

 

 

 



Ведущий 2: Ванати, зяйдикIути, кагибси 

пикруми, къайгъиличил луцIуси, сунела 
уркIила, тIашбизагарли ухуси цIаличир илди 
ванадируси, устадешличил, къяни лушуси, 
гимиван жагали зайдулхъахъуси, мурталра 
дубурланти ахъли кьиматлабируси ва 
чебяхIбируси, даим илди ахъанайтачи 
ахъбурцуси, уркIи цIала, яхI шанда дубурла 
къаплан  Гъ. БяхIяндов. 

 

 

 

Даргала партизанти 

 

Бурямти хIулбазирли 

Ахъ хIулбазир акIубти, 

Дубурти уркIбазирли 

Даргар халадаибти. 

                                             Сабур кахIеберхахъес 

                                             Санга шурми деркунти 

                                             ХIи гьлакли дузахъес 

                                             Варачанти держибти. 

 ШяхIурумар шанда шушкни 

Хьахьли дугадиранти, 

Бидавтас лутIи-гIябул 

Хъатнякъбя адирхъянти. 

                                                   Тупангла хIяралабад 

                                                   ХIяйран далай бучIанти, 

                                                   БехI бугаси турличир 

                                                   БехI гумлачир дулхъанти. 

ЛямцIла ламиличиб 

Къалиян улкахъанти, 

ХIяхIяличил хIярхIя 

Дахъи гьалабиранти… 

                                                     Хабар халал, у дурхъал 

                                                     Дагъистайс талихI хибти 

                                                     УркIби цIала, яхI шанда 

                                                     Даргала партизанти. 

 

 



 

Ведущий 1:  

Айгумов Джалалудин- писатель, 

поэт, уркIила жи хIясибли журналист, 

бамсри хIебалуси пергер педагог, 

жагьилтас насихIятчи. 

 

 

 

 

Айгумов Джалалудин 
Айгумович-пергер педагог, 

писатель. 

Жалалудин Айгумовлис 

Дарган мезла дугьбачи 

Жавгьар духруми диршан, 

Даргала мугIялимтас 

Махражла дурсра каргьан. 

                                                      Масхуртала махличил 

                                                      Авидлизи ухIнайхъан, 

                                                      Кьисматла ганзухъуни 

                                                      Делхъи улхъули ихъан. 

БерхIила шалаличил 

Шантазив дяхI шаласи, 

Мисри турла бехIличиб 

УркIила дев бугаси. 

                                                   Шанти шадхIели, хIура 

                                                   ЗурхIяб шалкIубли улхъад, 

                                                   Шаб гъагхIели, бац буркьла 

                                                   Дигиличил шурулхъад. 

ВерхIцIали гьати хIебли 

Кабухаб хIед арадеш, 

ВерхIцIайна хьурабиаб 

ХIечи дунъяла гIяхIдеш! 

 

 

 

 



Ведущий 2:  

Байгишила Ирбагьин- халкьличил валикибси, 

халаси хIурматличил школализив ва сельский 

советлизив председательли дахъал хIянчи 

дарибси, чумра жузла автор, гьаннара адамтани 

мисаллис уруси. 

 

 

 

 

 

 

 

 

Халкьличил вархвалгунил, 

Шантачил валикибил, 

Адамтала зугIлуми 

Мурталра дарх ирзибил. 

 

Халкь паргъатли бусахъес 

Дугели къараулчи, 

Байрумти детурхахъес 

ХIуребала байрахъчи 

Адамтас гIеббур бурес, 

Гьар мурталра хIядурил 

ХIебигули ахъесил 

Чизирла хIебурибил 

Школала дурхIначил  

УркIи иргъул хIянчизар 

Шила ургубализив 

Шагг гIявал асил хъубзар 

Жалукьуне луахъуй 

Урибил маслигIятчи 

ХIед бегIлара хIейгахъуй 

Кьакьалев къалмакъарчи. 

 

Иш классла сягIят таманбирули, наб ишди гIергъити дугьби дурес дигулра: 

 

«ЧеалкIути наслулис 

Халал давла батурти, 

Даим уркIбазир сарра 

ЯхI-сабурла микIхIенти» 

 



 

 

 

 

 

 

 

 

 

 

 

        Дарган мезла кабинетлизиб дила дарс. 

 

 

 

 

 

 

 

 

 

 

 

 

 

Дила хIянчурби. 

 

 

 



 

 

 

 

 

 

 

 

 

Школала учительтала коллектив. 

 

 

 

 

 

 

 

 

 

 

 

               Нушала учительти-писательти 


